
ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

 

ᑐᑭᖏᑦ 

1. ᑕᕝᕙᓂ ᐱᖁᔭᕐᒥᒃ, 

 

ᐃᖅᑲᖅᑐᐃᕕᓕᕆᔨᒃᑯᑦ” ᑐᑭᖏᑦ 

(a) ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ ᓄᓇᕗᒻᒥ 

ᐃᖅᑲᖅᑐᐃᕕᒃᑯᑦ ᐅᓐᓂᕐᓘᑏᑦ, ᐅᕝᕙᓘᓐᓃᑦ 

(b) ᓇᓪᓕᐊᓂᑐᐃᓐᓇᕐ ᐃᖅᑲᖅᑐᐃᕖᑦ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᖏᑦ ᐅᕝᕙᓘᓐᓃᑦ ᑲᓇᑕᒥ ᐊᕕᒃᑐᖅᓯᒪᓂᖏᑦ; 

(court) 

 

“ᐃᖅᑲᖅᑐᐃᕝᕕᓕᐊᕆᐊᖃᕈᑎ” ᑐᑭᓕᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎ, ᐃᖅᑲᑐᐃᕕᒻᒧ 

ᖃᐃᖁᔨᑦᔪᑎᒃ, ᖃᐅᔨᒃᑲᐃᑦᔪᑎ ᓴᖅᑭᒋᐊᖃᕐᓂᖓᓄᑦ ᐅᕝᕙᓘᓐᓃᑦ ᐊᓯᖏᓐᓂᑦ 

ᑎᑎᕋᖅᓯᒪᔪᓂ ᑐᓂᔭᐅᓯᒪᔪᓄᒃ ᐃᖅᑲᑐᐃᕕᑎᒍ ᐅᕝᕙᓘᓐᓃᑦ ᑭᒡᒐᑐᐃᔩᑦ 

ᐱᔪᓐᓇᐅᑎᖃᖅᑐᑦ ᑐᓂᓯᒍᓐᓇᑐᓂ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ, ᒪᓕᒋᐊᖃᖅᑕᖓᑕ 

ᐃᓅᑉ ᐃᓗᐊᓂ ᐊᕕᑦᑐᓯᒪᔪᓄᑦ ᐅᑭᐅᖅᑕᖅᑐᒥᒃ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᐅᑉ 

ᐊᓯᖏᓐᓂᑦ ᑖᒃᑯᓄᖓ ᐊᕕᑦᑐᓯᒪᔪᓄᑦ ᑖᒃᑯᓂᖓ ᑐᓂᓯᓲᓄᑦ ᑲᑐᑦᔨᖃᑎᒌᓄᑦ ᑐᓂᓯᓪᓗᑎᒃ 

ᓇᓗᓇᐃᕈᑎᑦᓴᒥᒃ ᐃᖅᑲᑐᖅᑕᐅᔪᖃᖅᑎᓪᓗᒍ, ᖃᐅᔨᓇᓱᑦᑐᖃᖅᑎᓪᓗᒍ ᐅᕝᕙᓘᓐᓃᑦ 

ᖃᐅᔨᓴᖅᑕᐅᓂᒃᑯᑦ, ᐱᖃᓯᐅᑎᔪᒥᒃ ᐅᓂᒃᑳᕈᑎᖃᕐᓗᓂ ᐃᖅᑲᖅᑐᖅᑕᐅᖐᓇᑦᑎᓗᒋ 

ᐅᕝᕙᓘᓐᓃᑦ ᑭᒡᒐᑐᖅᑕᐅᓂᒃᑯᓗ ᐊᒻᒪᓗ, ᐱᖁᔭᐅᓯᒪᑉᐸᑦ, ᐱᓕᕆᓪᓗᑎᒃ ᑎᑎᕋᖅᓯᒪᔪᓂ 

ᐅᕝᕙᓘᓐᓃᑦ ᐊᓯᖏᓐᓂᑦ ᑭᓱᑐᐃᓐᓇᓂ ᑐᕌᖓᔪᓄᑦ ᐅᓂᒃᑲᐅᓯᖏᓐᓄᑦ; (subpoena) 

 

“ᑭᒡᒐᑐᐃᔨᒃ” ᑐᑭᓕᒃ ᓇᓪᓕᐊᑐᐃᓐᓇᖏᑕ ᑲᑎᒪᔩᑦ, ᑎᓕᔭᐅᓯᒪᔪᑦ ᑲᑎᒪᔩᑦ, ᐊᓪᓚᕕᖕᒥᒃ, 

ᑎᒥᖁᑎᐅᔪᑦ, ᐅᕝᕙᓘᓐᓃᑦ ᑭᒡᒐᑐᐃᔪᐃᑦ ᐊᓯᖓᑎᒍ ᐃᖅᑲᖅᑐᐃᕕᑎᒍᑦ ᐋᖅᑭᑕᐅᓯᒪᔪᒥ 

ᒪᓕᒐᖅᑎᒍ ᐅᑭᐅᖅᑕᑐᒥᒃ ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᐅᑉ, 

ᐱᔪᓐᓇᐅᑎᖃᓪᓗᓂ ᑐᓂᓯᕈᓐᓇᐅᑎᒥᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᒪᓕᓪᓗᒍ 

ᑲᔪᓯᒃᑲᓂᓚᐅᙱᓂᖓᑕ ᑎᒥᐅᔪᑦ. (tribunal) 

 

ᐊᑎᓕᐅᕐᓂᖅ ᐃᖅᑲᖅᑐᐃᕝᕕᓕᐊᕆᐊᖃᕈᑎᓂᒃ 

2. (1) ᑖᒃᑯᐊ ᐱᔾᔪᑕᐅᔪᐃᑦ ᑕᕝᕙᓂ ᐃᓚᖓᑎᒍ, ᓇᓗᓇᐃᒃᑯᑕᖅᑎᑦᓯᔨᒧᑦ 

ᐱᔪᓐᓇᐅᑎᖃᖅᑐᒧᒃ ᓇᓗᓇᐃᒃᑯᑕᖅᑎᑦᓯᑐᐃᓐᓇᕆᐊᓕᕐᒧᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎ 

ᑕᐃᒪᐃᑉᐳᒃ 

(a) ᖃᓄᐃᓕᖓᓂᖏᑕ ᐃᖅᑲᖅᑐᐃᕝᕕᓕᐊᕆᐊᖃᕈᑎᐅᔪᒥᒃ 

ᐱᑕᖃᕆᐊᓕᕐᒥᒃ ᐅᓂᒃᑳᕆᐊᖅᑐᓯᒪᔪᒥ ᓄᓇᕘᒻᒥᐅᒧᑦ ᑐᓂᓯᓪᓗᑎᒃ 

ᓇᓗᓇᐃᕈᑎᑦᓴᒥᒃ ᓇᒻᒥᓂ ᐅᐸᒍᑎᖃᓪᓗᑎᒃ ᐊᓯᐊᓂ 

ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ 

ᑲᓇᑕᐅᑉ, ᐃᖅᑲᑐᐃᔨᒃ ᐳᖅᑐᓂᖅᐹᖑᔪᒃ, ᓄᓇᓕᓐᓂᑦ 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᓇᓪᓕᐊᓂᑐᐃᓐᓇᖅ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ 

ᐃᖅᑲᖅᑐᐃᕕᓐᓂᑦ; ᐅᕝᕙᓘᓐᓃᑦ 

(b) ᐃᖅᑲᖅᑐᐃᕝᕕᓕᐊᕆᐊᖃᕈᑎᐅᔪᒥᒃ ᐅᓂᒃᑳᑎᖃᕆᐊᓕᒻᒥᒃ 

ᓄᓇᕘᒻᒥᐅᒧᑦ ᑐᓂᓯᓪᓗᑎᒃ ᓇᓗᓇᐃᕈᑎᑦᓴᒥᒃ ᓄᓇᕘᒻᒥᑦ 

ᑲᔪᓯᓐᓂᖓᑕ ᐊᓯᐊᓂ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ ᐅᕝᕙᓘᓐᓃᑦ 

ᐊᕕᑦᑐᓯᒪᔪᓄᑦ ᑲᓇᑕᒥᒃ, ᐃᖅᑲᑐᐃᔨᒃ ᐃᖅᑲᑐᐃᕕᒻᒥᒃ ᐅᕝᕙᓘᓐᓃᑦ 

ᐊᐅᓚᑦᓯᔪᒃ ᐳᓖᓯᒃ ᑭᒡᒐᑐᖅᑕᖓᑕ ᑎᒍᔭᐅᓯᒪᔪᒥ ᑲᔪᓯᓐᓂᖓᑕ 

ᑖᑦᓱᒪ ᐅᓂᒃᑳᓂᐊᖅᑐᒧᑦ ᐅᓂᒃᑳᕆᐊᖃᕐᓂᖓᓄᑦ, ᐅᕝᕙᓘᓐᓃᑦ 

ᐃᖅᑲᑐᐃᔨᒃ ᐳᖅᑐᓂᖅᐹᖑᔪᒧᒃ, ᓄᓇᓕᓐᓂᑦ ᓇᓪᓕᐊᓂᑐᐃᓐᓇᖅ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᐃᖅᑲᖅᑐᐃᕕᓐᓂᑦ. 

 

ᐊᔾᔨᓴᐃᓐᓇᖏᑦ 

(2) ᐃᓄᒃ ᑐᓂᓯᓲᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐊᓯᖏᓐᓄᑦ ᐅᑭᐅᖅᑕᖅᑐᒥᒃ 

ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᐅᑉ, ᓲᕐᓗ ᐱᖁᔭᐅᓯᒪᔪᒥ ᓄᓇᕘᒻᒥᐅᒧᑦ 

ᑐᓂᓯᕆᐊᓕᒻᒥᒃ ᓇᓗᓇᐃᒍᑎᑦᓴᒥᒃ, ᐊᑎᓕᐅᒍᓐᓇᐳᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ 

ᐃᑲᔪᖅᑕᐅᓗᓂ ᐊᓪᓚᑎᒧᒃ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖓᓄᑦ ᐊᒻᒪᓗ ᑖᓐᓇ 

ᐃᖅᑲᖅᑐᐃᕝᕕᓕᐊᕆᐊᖃᕈᑎ ᐊᑐᓕᖅᑎᑕᐅᓯᒪᕆᐊᓕᒃ ᑎᓕᓯᑦᔪᑎᒃᑯᑦ ᑖᒃᑯᓄᖓ ᓄᓇᕗᑦ 

ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑭᓯᐊᓂ 

(a) ᐃᖅᑲᖅᑐᐃᕝᕕᓕᐊᕆᐊᖃᕈᑎ ᐃᓚᓕᐅᑦᔨᓯᒪᔪᒥ ᓇᓗᓇᐃᒃᑯᑕᕐᒥᒃ 

ᑕᐃᑲᙵ ᓇᓗᓇᐃᒃᑯᑕᓕᕆᔨᒧᑦ ᐱᔪᓐᓇᐅᑎᖃᖅᑐᒧ 

ᑐᓂᓯᒍᓐᓇᐅᑎᒥᒃ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ 

ᐊᕕᑦᑐᓯᒪᔪᓄᑦ ᑲᓇᑕᐅᑉ, ᓇᓗᓇᐃᖅᓯᓯᒪᓪᓗᓂ ᑖᓐᓇ 

ᓇᓗᓇᐃᒃᑯᑕᓕᕆᔨ ᐱᔪᓐᓇᐅᑎᖃᖅᑐ ᓈᒻᒪᓴᑉᐸᑦ 

ᐅᐸᓐᓂᕆᖃᑦᑕᑕᖓᑕ ᐃᓅᑉ ᐃᖅᑲᖅᑐᐃᕝᕕᓕᐊᕆᐊᖃᕈᑎᖓᑕ 

ᑕᐃᒪᐃᕆᖃᖓᑉᐸᑦ ᑖᑦᓱᒧᖓ ᐊᑭᓕᕆᐊᖃᖅᑕᖓᓄ 

ᐃᖅᑲᖅᑐᖅᑕᐅᔪᓂᒃ ᑲᒪᔨᖓᓄᑦ ᑲᔪᓯᓐᓂᖓᑕ; ᐊᒻᒪᓗ 

(b) ᐃᖅᑲᖅᑐᐃᕝᕕᓕᐊᕆᐊᖃᕈᑎ ᐃᓚᓕᐅᑦᔨᓯᒪᔪᒥ ᑖᒃᑯᓂᖓ 

ᓇᓪᓕᐊᑐᐃᓐᓇᖓᓄ ᒪᓕᓪᓗᑎᒃ 

(i) ᐅᓂᒃᑳᕆᐊᖅᑐᓯᒪᔫᑉ ᐊᑭᓕᕋᑦᓴᖏᑦ ᐊᒻᒪᓗ ᖃᖓᑦᑕᐅᑎᓄ 

ᐊᑭᓕᖅᑐᕆᐊᓕᓐᓄᑦ ᐃᓱᒪᓕᐊᕆᔭᐅᓯᒪᔪᓄ 

ᐊᖏᕈᑎᐅᓯᒪᔪᒃᑯᑦ ᑕᐃᑲᓂ ᐃᓚᖓᑎᒍ 10-ᒥᒃ; 

ᐅᕝᕙᓘᓐᓃᑦ 

(ii) ᓇᓗᓇᐃᖅᓯᓗᓂ ᑕᐃᑦᓱᒧᖓ ᐊᑎᖃᖅᑐᒧ ᐅᓂᒃᑳᕆᐊᓕᕐᒧᑦ 

ᓈᒻᒪᑐᒥ ᐋᖅᑭᑕᐅᓯᒪᓪᓗᑎᒃ ᒪᓕᓪᓗᒋᑦ ᐊᑭᓕᐅᑎᖏᑕ 

ᐅᓂᒃᑳᕆᐊᖅᑐᓯᒪᔫᑉ ᐊᑭᓕᕋᑦᓴᖏᑦ ᐊᒻᒪᓗ 

ᐊᑭᓕᖅᑐᕆᐊᓕᓪᓗᑦ. 

 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

 3 S.Nu. 2023,c.11,Schedule: ᓇᓂᓗᒃᑖᓂ ᐊᑑᑎᖃᖅᑐᑦ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐱᔪᓐᓇᐅᑎᕐᓂ ᓇᓗᓇᐃᕈᑎᒥ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥ 

(3) ᐊᑐᐊᖅᓯᒪᔪᑦ ᐃᓚᒃᑲᓂᖓᓂ (1)-ᒥᒃ, ᓇᓪᓕᐊᑐᐃᓐᓇᖓᓂ 

ᐊᑲᐅᙱᓕᐅᕈᑕᐅᔪᒥ ᐃᖅᑲᖅᑐᐃᕕᑎᒍ ᓄᓇᕘᒻᒥᑦ ᐃᓱᒫᓗᑎᕆᔭᐅᔪᒥ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᓇᓗᓇᐃᒃᑯᑕᖃᖅᑐᒧᑦ ᐊᒻᒪᓗ ᐊᑎᓕᐅᖅᓯᒪᔪᒥ 

ᐊᖏᕈᑎᐅᓯᒪᔪᒃᑯᑦ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ, ᐱᔪᓐᓇᐅᑎᖃᖅᑐ ᐃᖅᑲᖅᑐᐃᕕᑎᒍ 

ᐅᕝᕙᓘᓐᓃᑦ ᑭᒡᒐᑐᐃᔪᒧ ᓇᓗᓇᐃᕐᓯᔪᒧᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᑕᐃᒪᐃᓪᓗᓂ 

ᓲᕐᓗ ᐃᓱᒪᓕᐊᕆᔭᐅᓯᒪᔪᒥ ᒪᓕᒐᑦᑎᒍᑦ ᑖᒃᑯᓄᖓ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄᑦ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᐅᑉ ᑕᐃᑲᓂ ᐃᖅᑲᖅᑐᐃᕝᕕᓕᐊᕆᐊᖃᕈᑎ 

ᑐᓂᔭᐅᓚᐅᖅᑎᓗᒍ. 

 

ᑕᑕᑎᕈᑎ 

(4) ᓇᓗᓇᐃᒃᑯᑕ ᓇᓗᓇᐃᒃᑯᑕᖃᖅᑐ ᐋᖅᑭᑕᐅᓯᒪᔪ ᑕᐃᑲᓂ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (2)(a)-ᒥᒃ ᐃᒻᒪᖄ ᑕᑕᑎᕈᑎᒻᒥᑐᐃᓐᓇᕆᐊᓕ ᑕᐃᑲᓂ 

ᐋᖅᑭᓯᒪᓂᖓᓂ 1-ᒥᒃ ᐅᕝᕙᓘᓐᓃᑦ ᑕᑕᑎᕈᑎᒥ ᐊᔾᔨᐸᓗᖏᓐᓂᒃ. 

 

ᐃᓱᒪᖅᓱᕈᓐᓇᓂᖓ ᐅᓂᒃᑳᑑᑉ 

3. ᑕᐃᒪ ᐃᖅᑲᖅᑐᐃᕝᕕᓕᐊᕆᐊᖃᕈᑎ ᐅᐸᑦᓯᒪᕆᐊᖃᖅᑐᒥᒃ ᐃᓄᒻᒥᒃ ᐊᓯᐊᓂ 

ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ, ᐊᓪᓚᑎᒃ ᓄᓇᕗᒻᒥᑦ 

ᐃᖅᑲᖅᑐᐃᕕᓕᕆᔨᒃᑯᓄᑦ ᐊᑎᓕᐅᕆᐋᖃᙱᓚᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ 

ᐃᓚᖓᑎᒍ 2-ᒥᒃ ᑭᓯᐊᓂ ᒪᓕᒐᖓᑕ ᐊᓯᖓᑕ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ ᐃᓗᓕᖏᑕ ᐊᔾᔨᖃᑐᐊᖅᐸᑦ ᑖᑦᓱᒥᖓ 

ᐃᓚᖓᑎᒍ 7-ᒥᒃ ᐊᑐᐃᓐᓇᐅᑎᑦᓯᓗᑎᒃ ᐃᓱᒪᖅᓱᕈᑎᓴᑦᓯᐅᑎᓪᓗᒋᑦ ᓄᓇᕘᒻᒥᐅᑕᐅᔪᑦ 

ᓲᕐᓗ ᑐᓂᓯᓪᓗᑎᒃ ᓇᓗᓇᐃᕈᑎᑦᓴᒥᒃ ᑕᐃᑲᓂ ᐊᓯᖏᓐᓂᑦ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ ᐃᓘᓐᓇᐃᖏᓐᓂᑦ ᐃᖅᑲᖅᑐᐃᓂᐅᔪᑦ 

ᖃᓄᐃᓕᖓᓂᖏᑕ ᐋᖅᑭᑕᐅᓯᒪᔪᑦ ᑕᐃᑲᓂ ᐃᓚᖓ 7-ᒥᒃ ᐊᒻᒪᓗ ᐃᓗᐊᓂ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᑐ ᒪᓕᒐᓕᐅᕐᕕᒥᒃ ᐊᓯᖓᑎᒍ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ, ᑭᓯᐊᓂᓕ ᑖᒃᑯᐊ ᐃᖅᑲᖅᑐᐃᓂᐅᔪᐃᑦ 

ᑐᕌᖓᑎᓪᓗᒋᑦ ᖃᓄᐃᓕᐅᓐᓂᐅᕙᑦᑐᓄᑦ ᐅᕝᕙᓘᓐᓃᑦ ᑭᖑᓂᐊᒍ ᐅᐸᖁᔭᐅᓯᒪᔫᑦ ᑖᑦᓱᒪ 

ᐃᓅᑉ ᐊᓯᐊᓄᑦ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ. 

 

ᒪᓕᒋᐊᓕᒻᒥᓂᒃ ᒪᓕᙱᓐᓂᖅ 

4. ᑭᓯᐊᓂ ᐃᓄᒃ ᑐᓂᓯᕕᐅᔪᕕᓂᖅ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ 

ᐊᑐᓕᖅᑎᑕᐅᓯᒪᔪᒥ ᐃᓚᖓᑎᒍ 2-ᒥᒃ ᐊᒻᒪᓗ ᑐᓂᔭᐅᓯᒪᓪᓗᓂ ᐅᓂᒃᑳᕆᐊᖅᑐᓯᒪᔫᑉ 

ᐊᑭᓕᕋᑦᓴᖏᑦ ᐊᒻᒪᓗ ᖃᖓᑦᑕᐅᑎᓄ ᐊᑭᓕᖅᑐᕆᐊᓕᓐᓄᑦ ᐊᖏᕈᑎᐅᓯᒪᔪᒃᑯᑦ ᑕᐃᑲᓂ 

ᐃᓚᖓᑎᒍ 10-ᒥᒃ ᐅᕝᕙᓘᓐᓃᑦ ᐊᖏᖃᑎᒌᓐᓂᐸᑕ ᑲᑐᑦᔨᖃᑎᒌᓄᑦ ᐅᖓᑖᓄᙱᑐᑦ 

ᐅᓪᓗᓂᑦ 10-ᒥᒃ, ᐅᕝᕙᓘᓐᓃᑦ ᖃᖓᑐᐃᓐᓇᓕᒫᑦᓯᐊᒃ ᑖᑦᓱᒪ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᓇᓗᓇᐃᖅᓯᑐᐃᓐᓇᕆᐊᖃᕐᒪᑦ, ᓯᕗᓂᐊᒍ ᐅᓪᓗᖓᑕ 

ᑖᓐᓇ ᐃᓄᒃ ᑐᓂᓯᖁᔭᐅᓂᖓᑕ ᓇᓗᓇᐃᕈᑎᑦᓴᒥᒃ, ᒪᓕᙱᑯᓂ ᒪᓕᒐᑦᑎᒍ 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐱᔾᔪᑎᖃᑦᓯᐊᕋᓂ ᒪᓕᒋᐊᓕᒻᒥᓂᒃ ᑖᑦᓱᒥᖓ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ, 

ᐃᖅᑲᖅᑐᐃᔪᓂᒃ ᐅᓚᕕᓴᐃᒻᒪᑕ ᐊᒻᒪᓗ ᒪᓕᓪᓗᒍ ᑖᓐᓇ ᓱᒋᐊᖅᑕᐅᓂᕆᓂᐊᖅᑕᖓᑕ 

ᓲᕐᓗ ᓄᓇᕗᒻᒥᑦ ᐃᖅᑲᖅᑐᐃᕕᒃᑯᑦ ᐊᑐᓕᖅᑎᓯᑐᐃᓐᓇᕆᐊᓖᑦ. 

 

ᓇᓗᓇᐃᒃᑯᑕᖅ ᐃᖅᑲᖅᑐᐃᕝᕕᓕᐊᕆᐊᖃᕈᑎᒧᑦ 

5. (1) ᑖᒃᑯᐊ ᐱᔾᔪᑎᖏᓐᓄᑦ ᑖᑦᓱᒪ ᐃᓚᖓᑎᒍ, ᓇᓗᓇᐃᒃᑯᑕᖅᑎᑦᓯᔨᒧᑦ 

ᐱᔪᓐᓇᐅᑎᖃᖅᑐᒧᒃ ᓇᓗᓇᐃᒃᑯᑕᖅᑎᑦᓯᑐᐃᓐᓇᕆᐊᓕᕐᒧᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎ 

ᑕᐃᒪᐃᑉᐳᒃ 

(a) ᖃᓄᐃᓕᖓᓂᖓᑕ ᐃᖅᑲᖅᑐᐃᕝᕕᓕᐊᕆᐊᖃᕈᑎ ᐱᒋᐊᖃᖅᑐᒥ 

ᐅᓂᒃᑳᓂᐊᖅᑐᒥ ᓇᔪᖅᑐᒥᒃ ᐊᓯᐊᓂ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ ᑐᓂᓯᕆᐊᒻᒥᒃ 

ᓇᓗᓇᐃᕈᑎᑦᓴᒥᒃ ᓇᒻᒥᓂ ᐅᐸᒍᑎᖃᓪᓗᑎᒃ ᓄᓇᕗᒻᒥᑦ, 

ᐃᖅᑲᖅᑐᐃᔨᒃ ᓄᓇᕘᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ; ᐅᕝᕙᓘᓐᓃᑦ 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐅᓐᓂᕐᓘᑏᑦ; ᐅᕝᕙᓘᓐᓃᑦ 

(b) ᖃᓄᐃᓕᖓᓂᖏᑕ ᐃᖅᑲᖅᑐᐃᕝᕕᓕᐊᕆᐊᖃᕈᑎᐅᔪᒥᒃ 

ᐱᑕᖃᕆᐊᓕᕐᒥᒃ ᐅᓂᒃᑳᕆᐊᖅᑐᓯᒪᔪᒥ ᐊᓯᐊᖓᓂ ᐅᑭᐅᖅᑕᖅᑐᒥᒃ 

ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᑦ ᑐᓂᓯᓪᓗᑎᒃ 

ᓇᓗᓇᐃᕈᑎᑦᓴᒥᒃ ᓇᔪᖅᑕᐅᔪᓄᑦ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ ᐃᖅᑲᖅᑐᐃᓂᐅᔫᑉ 

ᓄᓇᕘᒻᒥᑦ, ᐃᖅᑲᖅᑐᐃᔨᒃ ᐃᖅᑲᖅᑐᐃᕕᒻᒥᒃ ᐅᕝᕙᓘᓐᓃᑦ 

ᐊᐅᓚᑦᓯᔪᒃ ᐳᓖᓯᒃ ᑭᒡᒐᑐᖅᑕᖓᑕ ᓄᓇᕘᒻᒥᑦ ᑎᒍᔭᐅᓯᒪᔪᒥ 

ᑲᔪᓯᓐᓂᖓᑕ ᑖᑦᓱᒪ ᐅᓂᒃᑳᓂᐊᖅᑐᒧᑦ ᐅᓂᒃᑳᕆᐊᖃᕐᓂᖓᓄᑦ, 

ᐅᕝᕙᓘᓐᓃᑦ ᐃᖅᑲᖅᑐᐃᔨᒃ ᓄᓇᕘᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 

 

ᐊᔾᔨᓴᐃᓐᓇᖏᑦ 

(2) ᑕᐃᒪ ᑲᑐᑦᔨᖃᑎᒌ ᑲᔪᓯᒃᑲᓂᕐᓂᖓᓄ ᓇᓪᓕᐊᑐᐃᓐᓇᖓᓂ ᐃᖅᑲᖅᑐᐃᕕᒃᑯᑦ 

ᐅᕝᕙᓘᓐᓃᑦ ᑭᒡᒐᑐᐃᔪᐃᑦ ᓄᓇᕘᒻᒥᑦ ᓴᖅᑭᑎᑦᓯᕈᑎᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ 

ᑐᓂᔭᐅᓂᐊᖅᑐᒥᒃ ᐊᓯᖓᓄᑦ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ 

ᑲᓇᑕᒥᒃ, ᑲᑐᑦᔨᖃᑎᒌᑦ ᐱᑐᐃᓐᓇᕆᐊᖃᖅᐳᑦ ᓇᓗᓇᐃᒃᑯᑕᕐᒥᒃ, ᑕᑕᑎᕆᓯᒪᔪᒥ ᑕᐃᑲᓂ 

ᐋᖅᑭᓯᒪᓂᖓᓂ 1-ᒥᒃ, ᐅᕝᕙᓘᓐᓃᑦ ᑕᑕᑎᕈᑎ ᐊᑦᔨᕋᓛᖓᑕ ᓲᕐᓗ ᒪᓕᖁᔭᐅᓯᒪᔪᒥ 

ᒪᓕᒐᖅᑎᒍ ᑖᒃᑯᓄᖓ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ 

ᑲᓇᑕᒥᒃ ᑕᐃᑲᓂ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᑐᓂᔭᐅᓂᐊᖅᑎᓪᓗᒍ, ᑕᐃᑲᙵ 

ᓇᓗᓇᐃᒃᑯᑕᓕᕆᔨ ᐱᔪᓐᓇᐅᑎᖃᖅᑐ ᑖᑦᓱᒪ ᓈᒻᒪᓴᑉᐸᑦ ᐅᐸᓐᓂᕆᖃᑦᑕᑕᖓᑕ ᐃᓅᑉ 

ᐱᖁᔭᐅᓯᒪᔪᒃ ᐅᓂᒃᑳᓂᐊᖅᑎᓪᓗᒍ ᑕᐃᒪᐃᕆᖃᖓᑉᐸᑦ ᑖᑦᓱᒧᖓ ᐊᑭᓕᕆᐊᖃᖅᑕᖓᓄ 

ᐃᖅᑲᖅᑐᖅᑕᐅᔪᓂᒃ ᑲᒪᔨᖓᓄᑦ ᑲᔪᓯᓐᓂᖓᑕ ᓲᕐᓗ ᐃᖅᑲᖅᑐᐃᕝᕕᓕᐊᕆᐊᖃᕈᑎ 

ᑐᓂᔭᐅᓚᐅᖅᑎᓪᓗᒋᑦ. 

 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᓚᓕᐅᑎᓯᒪᔪᒃ ᐅᕝᕙᓘᓐᓃᑦ ᓇᓗᓇᐃᖅᓯᓪᓚᕆᓐᓂᖅ 

(3) ᓇᓗᓇᐃᒃᑯᑕᖅ ᐃᓚᓕᐅᑎᓯᒪᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓪᓗᓂ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ.  

 

ᐃᖅᑲᖅᑐᐃᕕᒃᑯᑦ ᓇᓗᓇᐃᒃᑯᑕᖅ ᖃᐅᔨᓇᓱᑦᑕᑲᖅᑎᓪᓗᒍ ᐊᒻᒪᓗ ᖃᐅᔨᓴᖅᑎᓪᓗᒋᒃ 

ᖃᑐᑦᔨᖃᑎᒌᑦ ᐅᕝᕙᓘᓐᓃᑦ ᒪᓕᒐᓕᕆᔨᒧᑦ  

6. (1) ᑕᐃᑲᓂ ᑲᑐᑦᔨᖃᑎᒌᑦ ᑲᔪᓯᓐᓂᖃᖅᑎᓪᓗᒋᑦ ᓇᓪᓕᐊᑐᐃᓐᓇᖓᓂ 

ᐃᖅᑲᖅᑐᐃᕕᑎᒍᑦ ᐅᕝᕙᓘᓐᓃᑦ ᑭᒡᒐᑐᐃᔪᓄᑦ ᓄᓇᕗᒻᒥᑦ ᓴᖅᑭᑎᑦᓯᓗᑎᒃ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᑐᓂᔭᐅᓂᐊᖅᑎᓪᓗᒍ ᐊᓯᖓᓄᑦ ᐅᑭᐅᖅᑕᖅᑐᒥᒃ 

ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ ᐱᑕᖃᕆᐊᖃᖅᑐᒥᒃ 

ᐃᖅᑲᖅᑐᐃᓂᕐᒧᑦ ᓇᓗᓇᐃᒃᑯᑕᕐᒥᒃ ᓴᖅᑭᑕᐅᓯᒪᔪᒥ ᐃᖅᑲᖅᑐᐃᕕᑎᒍ 

ᖃᐅᔨᓇᓱᑦᑕᑲᖅᑎᓪᓗᒍ ᐊᒻᒪᓗ ᖃᐅᔨᓴᖅᑎᓪᓗᒋᒃ ᖃᑐᑦᔨᖃᑎᒌᑦ ᐅᕝᕙᓘᓐᓃᑦ 

ᒪᓕᒐᓕᕆᔨᖓᓄᑦ ᓲᕐᓗ ᐱᒍᓐᓇᓂᐊᕐᓂᖓᑕ ᐃᖅᑲᖅᑐᐃᕝᕕᓕᐊᕆᐊᖃᕈᑎᖓᑕ 

ᐊᑐᓕᖅᑎᓚᖓᑎᓪᓗᒍ ᑎᓕᓯᑦᔪᑎᒃᑯᑦ ᐃᖅᑲᖅᑐᐃᕕᑎᒍ ᑕᐃᑲᓂ ᐅᑭᐅᖅᑕᖅᑐᒥᒃ 

ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ, ᑲᑐᑦᔨᖃᑎᒌᑦ ᐅᐸᑦᓯᒪᒍᓐᓇᑐ 

ᐃᖅᑲᖅᑐᐃᔨᒧ ᓄᓇᕘᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᓲᕐᓗ ᖃᐅᔨᓇᓱᑦᑕᑲᖅᑎᓪᓗᒍ 

ᐊᒻᒪᓗ ᖃᐅᔨᓴᖅᑎᓪᓗᒋᒃ ᖃᑐᑦᔨᖃᑎᒌᑦ ᐅᕝᕙᓘᓐᓃᑦ ᒪᓕᒐᓕᕆᔨᖓᓄᑦ, ᐱᑕᖃᖅᐸᑦ, 

ᐊᒻᒪᓗ ᐊᑎᓕᐅᕆᐊᖃᒍᓂ ᓇᓗᓇᐃᒃᑯᑕᕐᒥᒃ, ᐃᒻᒪᖄ ᑕᑕᑎᕈᑎᒻᒥᑐᐃᓐᓇᕆᐊᓕ 

ᐋᖅᑭᑕᐅᓯᒪᔪᒥ ᐋᖅᑭᓯᒪᔪᒥ 2-ᒥᒃ, ᐅᕝᕙᓘᓐᓃᑦ ᑕᑕᑎᕈᑎᒥᒃ ᐊᑦᔨᒐᓛᖓᓂ 

ᒪᓕᖁᔭᐅᓯᒪᔪᒥ ᒪᓕᒐᑦᑎᒍᒃ ᑕᐃᑲᓂ ᐅᑭᐅᖅᑕᑐᒥᒃ ᐊᕕᑦᑐᓯᒪᔪᓄᑦ ᐅᕝᕙᓘᓐᓃᑦ 

ᐊᕕᑦᑐᓯᒪᔪᓄᑦ ᑲᓇᑕᒥᒃ ᑖᑦᓱᒪ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ 

ᑐᓂᔭᐅᕆᐊᖃᓂᐊᖅᑎᓪᓗᒍ, ᐊᒻᒪᓗ ᐱᑦᔪᑕᐅᓪᓗᓂ ᓇᓗᓇᐃᒃᑯᑕᖅ ᐱᑕᑦᓯᓗᒍ ᓄᓇᕗᑦ 

ᐃᖅᑲᖅᑐᐃᕕᓕᕆᔨᒃᑯᖓᑕ ᓇᓗᓇᐃᒃᑯᑕᖓᓂ ᓇᕿᑦᑎᑦᔪᑎᒥᒃ ᓈᒻᒪᓴᕈᑎᖓᑕ 

ᐅᐸᖃᑦᑕᓂᖓᑕ ᑖᑦᓱᒪ ᐃᓅᑉ ᐅᓂᒃᑳᕆᐊᖅᑐᖁᔭᐅᓂᖓᓄᑦ 

(a) ᑕᐃᒪᐃᕆᖃᖓᑉᐸᑦ ᑖᑦᓱᒧᖓ ᐊᑭᓕᕆᐊᖃᖅᑕᖓᓄ 

ᐃᖅᑲᒻᑐᖅᑕᐅᔪᓂᒃ ᑲᒪᔨᖓᓄᑦ ᑲᔪᓯᓐᓂᖓᑕ ᓲᕐᓗ 

ᐃᖅᑲᖅᑐᐃᕝᕕᓕᐊᕆᐊᖃᕈᑎ ᓴᖅᑭᑕᐅᓚᐅᖅᑎᓪᓗᒍ, ᐊᒻᒪᓗ 

(b) ᑐᕌᖓᔪᓄᒃ ᖃᓄᐃᓕᖓᓂᖓᑕ ᐊᒻᒪᓗ ᐱᒻᒪᕆᐅᓂᖓᓄᑦ 

ᐃᖅᑲᖅᑐᐃᑦᔪᑕᐅᔪᓄᑦ, ᐱᑦᔪᑕᐅᑦᓯᐊᕈᓂ ᐊᒻᒪᓗ 

ᐱᔭᕆᐊᖃᓪᓚᕆᓪᓗᓂ ᑲᒪᒋᐊᖃᕐᓂᖏᓐᓄᑦ ᐊᐅᓚᑦᓯᓂᐅᔪᓄᑦ 

ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 

 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐅᓪᓕᕐᓘᑏᑦ 

(1.1) ᐃᖅᑲᖅᑐᐃᔪᖃᖅᑎᓪᓗᒍ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ ᐅᓐᓂᕐᓘᑎᐅᔪᑦ, ᑖᒃᑯᐊ 

ᑐᑭᓯᒋᐊᕈᑏᑦ ᑕᐃᑲᓂ ᓄᓇᕗᒻᒥ ᐃᖅᑲᖅᑐᐃᕕᖓᓐᓂᒃ ᐃᓚᒃᑲᓐᓂᖓᓂ (1)-ᒥᒃ 

ᐅᕝᕙᓘᓐᓃᑦ ᓇᓗᓇᐃᕐᑕᐅᓯᒪᔪᑦ 2-ᒥᒃ ᐅᖃᓕᒫᑕᐅᔭᕆᐊᓖᑦ ᑐᑭᓯᒋᐊᕈᑏᑦ ᑖᒃᑯᓄᖓ 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐅᓐᓂᕐᓘᑎᓄᑦ. 

 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᓚᓕᐅᑎᓯᒪᔪᒃ ᐅᕝᕙᓘᓐᓃᑦ ᓇᓗᓇᐃᖅᓯᓪᓚᕆᓐᓂᖅ 

(2) ᓇᓗᓇᐃᒃᑯᑕᖅ ᐃᓚᓕᐅᑎᓯᒪᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓪᓗᓂ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ. 

 

ᐃᓱᒪᖅᓱᕈᓐᓇᓂᖓ ᐅᓂᒃᑳᑑᑉ 

7. ᐃᓄᒃ ᐅᐸᖁᔭᐅᓯᒪᔪᒃ ᑐᓂᓯᓂᐊᓪᓗᓕ ᓇᓗᓇᐃᕈᑎᑦᓴᒥᒃ ᓯᕗᓂᐊᒍ 

ᐃᖅᑲᖅᑐᐃᕕᑎᒍᑦ ᐅᕝᕙᓘᓐᓃᑦ ᑭᒡᒐᑐᖅᑐᒧᑦ ᓄᓇᕘᒻᒥᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ 

ᐊᑐᓕᖅᑎᑕᐅᓯᒪᔪᒥ ᐃᖅᑲᖅᑐᐃᕕᑎᒍᑦ ᓯᓚᑖᓂ ᓄᓇᕗᒻᒥᑦ ᐃᓱᒪᒋᔭᐅᑦᓯᐊᕆᐊᓕᒃ, ᑕᐃᒪ 

ᐃᓗᐊᓂ ᓄᓇᕗᒻᒥᑦ, ᑐᓂᓯᔪᕕᓂᐅᙱᐸᑕ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᑐ 

ᐃᖅᑲᖅᑐᐃᕕᓐᓄᑦ ᓄᓇᕗᒻᒥᑦ ᐊᓯᖓᑎᒍ ᐅᓂᒃᑳᑎᐅᑉ ᐃᖅᑲᖅᑐᐃᓂᐅᔪᓄᑦ ᓲᕐᓗ ᐃᓄᒃ 

ᐃᖅᑲᖅᑐᐃᕝᕕᓕᐊᕆᐊᖃᕈᑎ ᑐᓂᔭᐅᔪᒃ ᐊᒻᒪᓗ ᓴᐳᑦᔭᐅᓯᒪᑦᓯᐊᓗᓂ ᑖᒃᑯᓄᖓ 

ᐱᖁᑎᒋᔭᒥᒃ ᐊᖅᓵᓯᓂᕐᒧᑦ ᓱᓇᒃᑯᑖᓂᒃ, ᐱᔨᑦᓯᕋᕐᓂᖅ ᐱᓕᕆᕙᓪᓕᐊᔪᓄᑦ, 

ᐊᑐᓕᖅᑎᑕᐅᓂᖓ ᐃᖅᑲᖅᑐᐃᑦᔪᑎᒥᒃ, ᐊᑭᓖᑎᑕᐅᓂᖅ ᑮᓇᐅᑦᔭᓴᖏᑎᒍᑦ, 

ᑎᒍᔭᐅᓯᒪᓂᖅ ᐅᕝᕙᓘᓐᓃ ᖁᓄᔪᓐᓂᐊᑕᐅᓂᕐᒧ ᓇᓪᓕᐊᑐᐃᓐᓇᖓᓂ ᑐᕌᖓᔪᓐᓄᑦ 

ᒪᓕᒐᖅᑎᒍ ᐅᕝᕙᓘᓐᓃᑦ ᐃᖅᑲᖅᑐᐃᓂᕐᒧᑦ ᐱᔪᓐᓇᐅᑎᓂ, ᐱᑦᔪᑕᐅᔪᓄ, ᐱᓕᕆᐊᑦ, 

ᑲᔪᓯᓐᓂᖏᑦ ᐅᕝᕙᓘᓐᓃᑦ ᐱᕙᓪᓕᐊᓂᖏᑕ ᐃᓗᐊᖓᓂ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᑐ ᒪᓕᒐᓕᐅᕐᕕᒥᒃ ᓄᓇᕗᒻᒥᑦ, ᑭᓯᐊᓂ ᐃᖅᑲᖅᑐᐃᓂᐅᔪᑦ 

ᖃᓄᐃᓕᐅᕐᓂᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᑭᖑᓂᐊᒍ ᐅᐸᖁᔭᐅᓂᖓᑕ ᐃᓅᑉ ᓄᓇᕗᒻᒥᑦ. 

 

ᓯᕗᓪᓕᒥ ᑎᑎᕋᖅᓯᒪᔪᐃᑦ ᐊᒻᒪᓗ ᐊᓯᖏᑦ ᑭᓱᑐᐃᓐᓇᐃᑦ 

8. ᑕᐃᒪ ᐃᓄᒃ ᑐᓂᓯᖁᔭᐅᓯᒪᑉᐸᑦ ᓇᓗᓇᐃᕈᑎᑦᓴᒥᒃ ᑕᐃᑲᙵ ᓄᓇᕗᒻᒥᑦ 

ᒪᓕᑦᑕᐅᓗᑎᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐊᓯᖓᓄᑦ ᐅᑭᐅᖅᑕᖅᑐᒥᒃ ᐊᕕᑦᑐᓯᒪᔪᓄᑦ 

ᐅᕝᕙᓘᓐᓃᑦ ᐊᕕᑦᑐᓯᒪᔪᓄᑦ ᑲᓇᑕᒥᒃ, ᓯᕗᓪᓕᒥ ᑎᑎᕋᖅᓯᒪᔪᐃᑦ ᐊᒻᒪᓗ ᐊᓯᖏᑦ 

ᑭᓱᑐᐃᓐᓇᐃᑦ ᑖᑦᓱᒪ ᐃᓅᑉ ᓴᖅᑭᑎᑦᓯᓂᕐᒧᑦ ᓄᑕᐅᕆᐊᖃᙱᓚᒃ ᓄᓇᕗᒻᒥᑦ 

ᐱᑕᖃᙱᑎᓪᓗᒍ ᐊᖏᕈᑎᒥᒃ ᑕᐃᑦᓱᒪ ᐃᓅᑉ ᑭᓯᐊᓂ ᓄᓇᕗᑦ 

ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᐅᕝᕙᓘᓐᓃᑦ ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐅᓐᓂᕐᓘᑏᑦ 

ᑎᓕᓯᓯᒪᑎᓪᓗᒋ ᑕᐃᒪᐃᑎᓪᓗᒍ. 

 

ᑐᑦᓯᕋᐅᑎᖃᙱᓂᖅ ᐱᖁᔭᑎᒍᑦ 

9. ᑖᓐᓇ ᐱᖁᔭᖅ ᑐᕌᖓᔾᔭᖏᓪᓚᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᓴᖅᑭᑕᐅᓯᒪᔪᑎᒍ 

ᐃᓱᒪᒋᓪᓗᒍ ᐱᓂᕐᓗᓂᐅᔪᒧᑦ ᐊᑖᓂ ᐱᖁᔭᐅᑦ ᒪᓕᒐᓕᐅᕐᕕᑦᔪᐊᒥ. 

 

ᐅᓂᒃᑳᑎᐅᑉ ᐊᑭᓕᕋᑦᓴᖏᑦ 

10. (1) ᑲᑐᑦᔨᖃᑎᒌᑦ ᑐᓂᓯᔪ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐊᑭᓖᕆᐊᖃᖅᐳᑦ 

ᐅᓂᒃᑳᕆᐊᖅᑐᓯᒪᔪᒥ ᐃᓘᓐᓇᐃᖏᓐᓂᑦ ᖃᖓᑦᑕᐅᑎᖏᑕ ᐊᒻᒪᓗ ᓯᓂᑦᑕᕕᕆᓂᐊᖅᑕᖓᑕ 

ᐊᑭᓕᖅᑐᕆᐊᓕᓐᓂᑦ ᑖᑦᓱᒪ ᐅᓂᒃᑳᕆᐊᑐᖅᓯᒪᔫᑉ, ᓈᒻᒪᑐᓂ ᐃᑲᔪᓂᐊᓂ ᑮᓇᐅᔭᕐᓂ 

ᓂᕆᒍᑎᑦᓴᖏᑕ ᐊᒻᒪᓗ ᐊᑦᔨᐅᖏᑦᑐᓄᑦ ᐊᑭᓕᖅᑐᕆᐊᓕᓐᓄᑦ, ᐊᒻᒪᓗ 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᖃᓄᐃᑦᑐᑐᐃᓐᓇᓄ ᖃᒃᑲᓂᐊᒍ ᐊᑭᖃᖅᑐᓄᑦ ᑎᑎᕋᖅᑕᐅᓯᒪᔪᓂ ᑖᑦᓱᒧᖓ 

ᐅᓂᒃᑳᕆᐊᖅᑐᑐᒧᑦ. 

 

ᓯᕗᓂᐊᒍ ᐊᑭᓕᖅᑕᐅᓂᖅ 

(2) ᑭᓯᐊᓂ ᐅᓂᒃᑳᕆᐊᖅᑐᓯᒪᔪᒃ ᐊᖏᕈᑎᖃᑉᐸᑦ ᐊᓯᖓᓄᑦ ᐋᖅᑭᖓᑎᒍ 

ᐊᑭᓕᖅᑐᓂᒃᑯᑦ ᐊᑭᓕᖅᑐᕆᐊᓕᓐᓄᑦ, ᑲᑐᑦᔨᖃᑎᒌᑦ ᑐᓂᓯᔪᑦ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᓯᕗᓂᐊᒍ ᐊᑭᓖᕆᐊᖃᖅᐳᑦ ᐱᖓᓱᓂ ᐅᓪᓗᓂ 

ᐊᑭᓕᕋᑦᓴᓂ ᐅᓂᒃᑳᕆᐊᖅᑐᑐᒧᑦ ᖃᖓᑦᑕᐅᓯᙱᓇᓚᐅᖅᑎᓪᓗᒍ, ᑮᓇᐅᔭᐅᑎᓪᓗᒍ, 

ᖃᖓᑦᑕᐅᑎᐅᑉ ᐊᑭᓕᖅᑕᐅᓯᒪᓂᕋᐅᑦᔪᑎᒥᒃ ᐅᕝᕙᓘᓐᓃᑦ ᖃᖓᑦᑕᐅᑎᑦᓴᓂᑦ. 

 

ᐊᑭᓕᑦᓴᐃᑦ ᐊᑭᓕᕆᐊᓖᑦ 

(3) ᑭᓯᐊᓂ ᐅᓂᒃᑳᕆᐊᖅᑐᓯᒪᔪ ᐊᖏᕈᑎᖃᑉᐸᑦ ᐊᑭᑭᓐᓂᓴᕐᒥ ᐊᑭᖓᑕ, ᐊᑭᖏᑦ 

ᐊᑭᓕᕆᐊᓕᒃ ᐅᓂᒃᑳᕆᐊᖅᑐᓯᒪᔪᒧ ᐃᓚᒃᑲᓂᖓᓂᑦᑐ (1) ᐊᒻᒪᓗ (2)-ᒥᒃ 

ᖃᓄᐃᓕᖓᓂᖓᑕ ᒥᑭᓂᖅᓴᐅᕆᐊᖃᙱᓚᒃ ᑖᑦᓱᒪ ᑭᖏᓐᓂᐹᖓᑕ ᐊᑭᓕᑦᓴᖏᑕ 

ᐊᑭᓕᕆᐊᓕᓐᓂ ᐃᖅᑲᖅᑐᐃᕕᒻᒥ ᐃᖅᑲᖅᑐᐃᓂᐅᔪᓄᑦ ᑕᐃᑲᓂ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᑐ ᑕᐃᑲᓂ ᐅᓂᒃᑳᕆᐊᖅᑐᓯᒪᔪᒃ ᓇᔪᖅᑐ ᐊᒻᒪᓗ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᑐ ᑕᐃᑲᓂ ᐃᖅᑲᖅᑐᐃᕝᕕᓕᐊᕆᐊᖃᕈᑎᒃ ᓴᖅᑭᑕᐅᒍᑎᕕᓂᖓᑕ. 

 

ᑎᓕᓯᑦᔪᑎᒃ ᖃᒃᑲᓐᓂᐊᒍ ᐅᓂᒃᑳᕆᐊᖅᑐᓯᒪᔪ ᐊᑭᓕᕋᑦᓴᖏᑦ ᐊᒻᒪᓗ ᐊᑭᓕᑦᑐᕆᐊᓖᑦ 

11. ᑕᐃᒪ ᐃᓄᒃ ᑐᓂᓯᖁᔭᐅᓂᖓᑕ ᓇᓗᓇᐃᕈᑎᑦᓴᒥᒃ ᓯᕗᓂᐊᒍ ᐃᖅᑲᑐᐃᕕᒻᒥᒃ 

ᐅᕝᕙᓘᓐᓃᑦ ᑭᒡᒐᑐᐃᔪᐃᑦ ᓄᓇᕗᒻᒥᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎᒃᑯᑦ 

ᐊᑐᓕᖅᑎᑕᐅᓯᒪᔪᒥ ᐃᖅᑲᖅᑐᐃᕕᑎᒍ ᓯᓚᑖᓂ ᓄᓇᕗᒻᒥᑦ, ᑐᑦᓯᕋᑐᐃᓐᓇᕆᐊᓖᑦ 

ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ ᑭᒡᒐᑐᐃᔪᐃᑦ ᑎᓕᓯᑦᔪᑎᒥᒃ ᖃᒃᑲᓂᐊᒍ ᐊᑭᓕᕋᑦᓴᖏᑦ 

ᐊᒻᒪᓗ ᐊᑭᓕᖅᑐᕆᐊᓕᓪᓗᑦ ᐊᑭᓕᖅᑕᕈᑎᒋᓂᐊᖅᑕᖓᑕ ᐃᓱᒪᓕᓪᓗᒋᑦ ᐅᐸᒍᑎᕆᔭᖓᑕ 

ᐅᓂᒃᑳᕆᐊᖅᑐᓯᒪᔫᑉ ᐊᒻᒪᓗ ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ ᑭᒡᒐᑐᐃᔪᐃᑦ, ᓈᒻᒪᓴᑉᐸᑕ 

ᖃᑦᓯᐅᓂᖏᓐᓂᒃ ᐊᑭᓕᕋᑦᓴᖏᑦ ᐊᒻᒪᓗ ᐊᑭᓕᖅᑐᕆᐊᓕᓪᓗᑦ 

ᐊᑭᓕᖅᑕᐅᒍᑎᕆᓚᐅᖅᑕᖓᑕ ᑕᐃᑦᓱᒧᖓ ᐃᓄᒻᒧᑦ ᐃᓱᒪᒋᓪᓗᒋᑦ ᐅᐸᕈᑎᖏᑕ 

ᓈᒻᒪᖏᑦᑐᓂᖏᓐᓄᑦ, ᑎᓕᓯᑐᐃᓐᓇᕆᐊᓖᑦ ᑲᑐᑦᔨᖃᑎᒌᓄᑦ ᐱᑕᖃᖅᑐᓄᑦ 

ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐊᑭᓕᓪᓗᒍ ᐃᓄᒃ ᑐᐊᕕᓐᓇᑐᒃᑯᑦ ᖃᒃᑲᓐᓂᐊᒍ 

ᐊᑭᓕᕋᑦᓴᖏᑦ ᐊᒻᒪᓗ ᐊᑭᓕᖅᑐᕆᐊᓕᓪᓗᑦ ᓲᕐᓗ ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ 

ᑭᒡᒐᑐᐃᔪᐃᓄᑦ ᓈᒻᒪᑐᕆᔭᖏᓐᓂᒃ, ᐊᒻᒪᓗ ᖃᑦᓯᐅᓂᖏ ᐊᑭᓕᖅᑕᐅᓗᓂ ᒪᓕᓪᓗᑎ 

ᑎᓕᓯᑦᔪᑎᒃᑯᑦ ᐊᑖᓂ ᐃᓚᖓ ᑐᓂᐅᖅᑲᐅᑕᐅᓂᖏᓐᓄᑦ ᐱᑦᔪᑕᐅᕈᑎᖓᓄᑦ. 

  



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᓇᓗᓇᐃᔭᐃᔾᔪᑎᓂᒃ 1 

(ᐃᓚᒃᑲᓂᖓᓂᑦᑐ 2(4)-ᒥᒃ ᐊᒻᒪᓗ 5(2)-ᒥᒃ) 

 

ᐊᕕᑦᑐᖅᓯᒪᔪᓂ ᐃᖅᑲᖅᑐᐃᕕᓕᐊᕆᐊᖃᕐᓂᖕᒧᑦ ᐱᖁᔭᖅ ᓇᓗᓇᐃᒃᑯᑕ 

 

ᐅᕙᖓ,        ᐃᖅᑲᖅᑐᐃᔨᒃ ᐅᕝᕙᓘᓐᓃᑦ ᐊᐅᓚᑦᓯᔪᒃ ᐳᓖᓯᒃ ᑕᕝᕙᓂ  

(ᐊᑎᖓᑕ ᓇᓗᓇᐃᖅᓯᔫᑉ ᐱᔪᓐᓇᐅᑎᖃᖅᑐᒧᑦ) 

________________ ᓇᓗᓇᐃᖅᓯᕗᖓ ᐅᐸᑦᑐᒧᑦ ᑖᑦᓱᒪ______________ ᓴᖅᑭᑎᑦᓯᓗᓂ 

(ᐊᑎᖓᑕ ᐃᖅᑲᖅᑐᐃᕕᓕᐊᕐᑑᑉ ᑭᒡᒐᑐᐃᔨᖓᑦ)   (ᐊᑎᖓ ᐅᓂᒃᑳᑎᐅᑉ) 

ᑎᑎᕋᖅᓯᒪᔪᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᑭᓱᑐᐃᓐᓇᓂ ᐅᕝᕙᓘᓐᓃᑦ ᐃᒫᒃ ᐅᓂᒃᑳᕈᑎᖃᕐᓗᓂ, 

ᐅᕝᕙᓘᓐᓃᑦ ᑕᒪᒃᑮᓂ, ᑕᐃᑲᓂ________________  

      (ᓇᔪᓂᐊᖅᑕᖓᑕ ᐅᓂᒃᑳᓂᐊᖅᑑᑉ 

ᐅᓂᒃᑳᕈᑎᖃᓪᓗᒍ) 

ᑕᐃᒪᐃᕆᖃᖓᑉᐸᑦ ᑖᑦᓱᒧᖓ ᐊᑭᓕᕆᐊᖃᖅᑕᖓᓄ ᐃᖅᑲᑐᖅᑕᐅᔪᓂᒃ ᑲᒪᔨᖓᓄᑦ  

ᑲᔪᓯᓂᖓᑕ ᓄᓇᕗᒻᒥᑦ ᓯᕗᓂᐊᒍ___________ ᐋᖅᑭᑕᐅᓯᒪ ᑕᑕᑎᕆᐊᓕᓐᓂᑦ 

(ᐃᖅᑲᑐᐃᕕᒃᑯᑦ ᐅᕝᕙᓘᓐᓃᑦ ᑭᒡᒐᑐᐃᔪᓄᑦ ᓲᕐᓗ ᐅᓂᒃᑳᓂᐊᖅᑐᒃ ᓴᖅᑭᒋᐊᖃᕐᓂᖓᓄᑦ) 

___________________. 

(ᐋᖅᑭᑕᐅᓯᒪᔪ ᑕᑕᑎᕆᐊᓕᓐᓂᑦ ᑲᔪᓯᓐᓂᖓᑕ) 

 

ᐊᕕᑦᑐᖅᓯᒪᔪᓂ ᐃᖅᑲᖅᑐᐃᕕᓕᐊᕆᐊᖃᕐᓂᖕᒧᑦ ᐱᖁᔭᖅ ᓄᓇᕗᒻᒥᑦ ᑖᒃᑯᐊ ᒪᓕᓪᓗᒋᑦ 

ᐃᓗᓕᖏᑕ ᐃᓱᒪᖅᓱᕈᓐᓇᓂᖓᑕ ᑖᑦᓱᒪ_________________: 

(ᐊᑎᖓ ᐅᓂᒃᑳᓂᐊᖅᑑᑉ) 

 

ᐃᓄᒃ ᐅᐸᖁᔭᐅᓯᒪᔪᒃ ᑐᓂᓯᓂᐊᓪᓗᓕ ᓇᓗᓇᐃᕈᑎᑦᓴᒥᒃ ᓯᕗᓂᐊᒍ ᐃᖅᑲᖅᑐᐃᕕᑎᒍᑦ 

ᐅᕝᕙᓘᓐᓃᑦ ᑭᒡᒐᑐᖅᑐᒧᑦ ᓄᓇᕘᒻᒥᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐊᑐᓕᖅᑎᑕᐅᓯᒪᔪᒥ 

ᐃᖅᑲᖅᑐᐃᕕᑎᒍᑦ ᓯᓚᑖᓂ ᓄᓇᕗᒻᒥᑦ ᐃᓱᒪᒋᔭᐅᑦᓯᐊᕆᐊᓕᒃ, ᑕᐃᒪ ᐃᓗᐊᓂ ᓄᓇᕗᒻᒥᑦ, 

ᑐᓂᓯᔪᕕᓂᐅᙱᐸᑕ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᑐ ᐃᖅᑲᖅᑐᐃᕕᓐᓄᑦ ᓄᓇᕗᒻᒥᑦ 

ᐊᓯᖓᑎᒍ ᐅᓂᒃᑳᑎᐅᑉ ᐃᖅᑲᖅᑐᐃᓂᐅᔪᓄᑦ ᓲᕐᓗ ᐃᓄᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎ ᑐᓂᔭᐅᔪᒃ 

ᐊᒻᒪᓗ ᓴᐳᑦᔭᐅᓯᒪᑦᓯᐊᓗᓂ ᑖᒃᑯᓄᖓ ᐱᖁᑎᒋᔭᒥᒃ ᐊᖅᓵᓯᓂᕐᒧᑦ ᓱᓇᒃᑯᑖᓂᒃ, ᐱᔨᑦᓯᕋᕐᓂᖅ 

ᐱᓕᕆᕙᓪᓕᐊᔪᓄᑦ, ᐊᑐᓕᖅᑎᑕᐅᓂᖓ ᐃᖅᑲᖅᑐᐃᑦᔪᑎᒥᒃ, ᐊᑭᓖᑎᑕᐅᓂᖅ ᑮᓇᐅᑦᔭᓴᖏᑎᒍᑦ, 

ᑎᒍᔭᐅᓯᒪᓂᖅ ᐅᕝᕙᓘᓐᓃ ᖁᓄᔪᓐᓂᐊᑕᐅᓂᕐᒧ ᓇᓪᓕᐊᑐᐃᓐᓇᖓᓂ ᑐᕌᖓᔪᓐᓄᑦ ᒪᓕᒐᖅᑎᒍ 

ᐅᕝᕙᓘᓐᓃᑦ ᐃᖅᑲᑐᐃᓂᕐᒧᑦ ᐱᔪᓐᓇᐅᑎᓂ, ᐱᑦᔪᑕᐅᔪᓄ, ᐱᓕᕆᐊᑦ, ᑲᔪᓯᓐᓂᖏᑦ ᐅᕝᕙᓘᓐᓃᑦ 

ᐱᕙᓪᓕᐊᓂᖏᑕ ᐃᓗᐊᖓᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᑐ ᒪᓕᒐᓕᐅᕐᕕᒥᒃ ᓄᓇᕗᒻᒥᑦ, 

ᑭᓯᐊᓂ ᐃᖅᑲᖅᑐᐃᓂᐅᔪᑦ ᖃᓄᐃᓕᐅᕐᓂᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᑭᖑᓂᐊᒍ 

ᐅᐸᖁᔭᐅᓂᖓᑕ ᐃᓅᑉ ᓄᓇᕗᒻᒥᑦ. 

 

ᐅᓪᓗᖃᖅᑐᖅ ᐅᕙᓂ ___ ᐅᕙᓂ ᐅᓪᓗᒥ _________, ______. 

 

      _________________________ 

(ᐊᑎᓕᐅᕐᓂᖅ ᓇᓗᓇᐃᒃᑯᑕᓕᕆᔨᒧᑦ ᐱᔪᓐᓇᐅᑎᖃᖅᑐᒧ ᐅᕝᕙᓘᓐᓃᑦ ᐃᓄᒻᒧᑦ 

ᐱᔪᓐᓇᐅᑎᖃᖅᑐᒧᑦ ᐊᑎᓕᐅᕐᓗᓂ ᓇᓗᓇᐃᒃᑯᑕᓕᕆᔨᒧᑦ ᐱᔪᓐᓇᐅᑎᖃᖅᑐᒧ)  



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᓇᓗᓇᐃᔭᐃᔾᔪᑎᓂᒃ 2 

(ᐃᓚᒃᑲᓂᖓᓂ 6(1)-ᒥᒃ 

 

ᐊᕕᑦᑐᖅᓯᒪᔪᓂ ᐃᖅᑲᖅᑐᐃᕕᓕᐊᕆᐊᖃᕐᓂᖕᒧᑦ ᐱᖁᔭᖅ ᓇᓗᓇᐃᒃᑯᑕ 

 

ᐅᕙᖓ, ________________________ ,ᐃᖅᑲᖅᑐᐃᔨᒃ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᑦ  

          (ᐊᑎᖓ ᐃᖅᑲᑐᐃᔨᐅᑉ) 

ᓇᓗᓇᐃᖅᓯᕗᒃ ᐅᕙᖓᑐᓴᓚᐅᖅᑯᖓ ᐊᒻᒪᓗ ᖃᐅᓴᕐᓗᖓ __________________ 

(ᐊᑎᖓ ᑐᑦᓯᕋᖅᑑᑉ ᑲᑐᑦᔨᖃᑎᒌᓄᑦ ᐅᕝᕙᓘᓐᓃᑦ 

ᒪᓕᒐᓕᕆᔨᖓᓄᑦ) 

ᖃᐅᔨᓴᕐᓗᓂ ᑎᓕᑦᔪᑎᒥᒃ ᐅᐸᓐᓂᐅᔪᒥᒃ ᑖᑦᓱᒪ _____________________ ᓴᖅᑭᑎᑦᓯᓗᓂ  

                                         (ᐊᑎᖓ ᐅᓂᒃᑳᑎᐅᑉ) 

ᑎᑎᕋᖅᓯᒪᔪᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᑭᓱᑐᐃᓐᓇᓂ ᐅᕝᕙᓘᓐᓃᑦ ᐅᓂᒃᑳᕈᑎᖃᕐᓗᓂ, 

ᐅᕝᕙᓘᓐᓃᑦ ᑕᒪᒃᑮᓂᑦ ᑲᔪᓯᓂᖓᑕ ᓄᓇᕗᒻᒥᑦ ᑕᐃᑲᓂ ___________________  

 (ᐊᑎᖓ ᐃᖅᑲᑐᐃᕕᐅᑦ ᐅᕝᕙᓘᓐᓃᑦ ᑭᒡᒐᑐᐃᔪᓄᑦ ᓲᕐᓗ ᐅᓂᒃᑳᕆᐊᖅᑐᓯᒪᔪ 

ᓴᖅᑭᒋᐊᖃᕐᓂᖓᑕ) 

ᐋᖅᑭᑕᐅᓯᒪᔪ ᑕᑕᑎᕆᐊᓕᓐᓂᑦ____________________.  

               (ᐋᖅᑭᑕᐅᓯᒪᔪ ᑕᑕᑎᕆᐊᓕᓐᓂᑦ ᑲᔪᓯᓐᓂᖓᑕ) 

 

 

ᐅᕙᖓ ᓱᓕᒃᑲᓂ ᓇᓗᓇᐃᖅᓯᕗᖓ ᓈᒻᒪᑐᒥᒃ ᓴᖅᑭᓂᖓ ᑖᒃᑯᓂᖓ __________________  

                                                      (ᐊᑎᖓ ᐅᓂᒃᑳᓂᐊᖅᑑᑉ) 

ᐃᒪᐃᓪᓗᖓ ᐅᓂᒃᑳᓂᒃᑯᑦ ᑲᔪᓯᓐᓂᖓᓄᑦ, ᐊᒻᒪᓗ, ᑐᕌᖓᔪᓄᒃ 

ᖃᓄᐃᓕᖓᓂᖓᑕ ᐊᒻᒪᓗ ᐱᒻᒪᕆᐅᓂᖓᓄᑦ ᐱᑦᔪᑕᐅᔪᓄᑦ ᐅᕝᕙᓘᓐᓃᑦ ᑲᔪᓯᓐᓂᖓᓄᑦ, 

ᐱᑦᔪᑕᐅᑦᓯᐊᕈᓂ ᐊᒻᒪᓗ ᐱᔭᕆᐊᖃᓪᓚᕆᓪᓗᓂ ᑲᒪᒋᐊᖃᕐᓂᖏᓐᓄᑦ ᐊᐅᓚᑦᓯᓂᐅᔪᓄᑦ ᓄᓇᕗᑦ 

ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 

 

ᐊᕕᑦᑐᖅᓯᒪᔪᓂ ᐃᖅᑲᖅᑐᐃᕕᓕᐊᕆᐊᖃᕐᓂᖕᒧᑦ ᐱᖁᔭᖅ ᓄᓇᕗᒻᒥᑦ ᑖᒃᑯᐊ ᒪᓕᓪᓗᒋᑦ 

ᐃᓗᓕᖏᑕ ᐃᓱᒪᖅᓱᕈᓐᓇᓂᖓᑕ ᑖᑦᓱᒪ __________________:  

                                  (ᐊᑎᖓ ᐅᓂᒃᑳᑎᐅᑉ) 

 

ᐃᓄᒃ ᐅᐸᖁᔭᐅᓯᒪᔪᒃ ᑐᓂᓯᓂᐊᓪᓗᓕ ᓇᓗᓇᐃᕈᑎᑦᓴᒥᒃ ᓯᕗᓂᐊᒍ ᐃᖅᑲᖅᑐᐃᕕᑎᒍᑦ 

ᐅᕝᕙᓘᓐᓃᑦ ᑭᒡᒐᑐᖅᑐᒧᑦ ᓄᓇᕘᒻᒥᑦ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐊᑐᓕᖅᑎᑕᐅᓯᒪᔪᒥ 

ᐃᖅᑲᖅᑐᐃᕕᑎᒍᑦ ᓯᓚᑖᓂ ᓄᓇᕗᒻᒥᑦ ᐃᓱᒪᒋᔭᐅᑦᓯᐊᕆᐊᓕᒃ, ᑕᐃᒪ ᐃᓗᐊᓂ ᓄᓇᕗᒻᒥᑦ, 

ᑐᓂᓯᔪᕕᓂᐅᙱᐸᑕ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᑐ ᐃᖅᑲᖅᑐᐃᕕᓐᓄᑦ ᓄᓇᕗᒻᒥᑦ 

ᐊᓯᖓᑎᒍ ᐅᓂᒃᑳᑎᐅᑉ ᐃᖅᑲᖅᑐᐃᓂᐅᔪᓄᑦ ᓲᕐᓗ ᐃᓄᒃ ᐃᖅᑲᖅᑐᐃᕝᕕᓕᐊᕆᐊᖃᕈᑎ ᑐᓂᔭᐅᔪᒃ 

ᐊᒻᒪᓗ ᓴᐳᑦᔭᐅᓯᒪᑦᓯᐊᓗᓂ ᑖᒃᑯᓄᖓ ᐱᖁᑎᒋᔭᒥᒃ ᐊᖅᓵᓯᓂᕐᒧᑦ ᓱᓇᒃᑯᑖᓂᒃ, ᐱᔨᑦᓯᕋᕐᓂᖅ 

ᐱᓕᕆᕙᓪᓕᐊᔪᓄᑦ, ᐊᑐᓕᖅᑎᑕᐅᓂᖓ ᐃᖅᑲᖅᑐᐃᑦᔪᑎᒥᒃ, ᐊᑭᓖᑎᑕᐅᓂᖅ ᑮᓇᐅᑦᔭᓴᖏᑎᒍᑦ, 

ᑎᒍᔭᐅᓯᒪᓂᖅ ᐅᕝᕙᓘᓐᓃ ᖁᓄᔪᓐᓂᐊᑕᐅᓂᕐᒧ ᓇᓪᓕᐊᑐᐃᓐᓇᖓᓂ ᑐᕌᖓᔪᓐᓄᑦ ᒪᓕᒐᖅᑎᒍ 

ᐅᕝᕙᓘᓐᓃᑦ ᐃᖅᑲᖅᑐᐃᓂᕐᒧᑦ ᐱᔪᓐᓇᐅᑎᓂ, ᐱᑦᔪᑕᐅᔪᓄ, ᐱᓕᕆᐊᑦ, ᑲᔪᓯᓐᓂᖏᑦ ᐅᕝᕙᓘᓐᓃᑦ 

ᐱᕙᓪᓕᐊᓂᖏᑕ ᐃᓗᐊᖓᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᑐ ᒪᓕᒐᓕᐅᕐᕕᒥᒃ ᓄᓇᕗᒻᒥᑦ, 



ᓇᓂᓗᒃᑖᓂ ᐊᑑᑎᖃᖅᑐᑦ ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᐃᖅᑲᖅᑐᐃᕝᕕᖕᒧᐊᕆᐊᖃᕈᑎᓄᑦ ᐱᖁᔭᖅ 

ᑭᓯᐊᓂ ᐃᖅᑲᖅᑐᐃᓂᐅᔪᑦ ᖃᓄᐃᓕᐅᕐᓂᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᑭᖑᓂᐊᒍ 

ᐅᐸᖁᔭᐅᓂᖓᑕ ᐃᓅᑉ ᓄᓇᕗᒻᒥᑦ. 

 

ᐅᓪᓗᖃᖅᑐᖅ ᐅᕙᓂ ___ᐅᕙᓂ ᐅᓪᓗᒥ _________, ______. 

 

 

(ᓇᓗᓇᐃᒃᑯᑕᖅ ᐃᖅᑲᖅᑐᐃᕕᒃᑯᓄᑦ)   _________________________ 

  (ᐊᑎᓕᐅᕐᓂᖅ ᐃᖅᑲᖅᑐᐃᔨᐅᑉ) 

